
ПРЕДГОВОР 

 

Факултетот за туризам и бизнис логистика при Универзитетот „Гоце Делчев“ во 

Штип, беше организатор на Третата меѓународна научна конференција „Предизвици на 

туризмот и бизнис логистика во 21 век“. Конференцијата се одржа на 13 ноември 2020 

година на платформата Microsoft Teams, со повеќе од 90 учесници од матичната земја и 

странство. Оваа година Меѓународниот научен комитет брои еминентни професори од 

нашата земја и над 15 странски земји како Израел, Шпанија, Франција, Молдавија, 

Италија, Грција, Египет, Полска, Турција, Романија, Бугарија, Србија, Хрватска, Босна и 

Херцеговина и Словенија. 

Целта на оваа конференција е да промовира поголемо разбирање на бизнис 

администрација, логистиката, туризмот и угостителство во однос на управувањето, 

економијата, образованието и претприемништвото. Ова подразбира дека фокусот на 

учесниците го насочивме кон најновите трендови и предизвици во врска со развојот на 

туризмот, менаџирањето со компаниите, пазарот на труд, можностите за придобивки и 

профит, изгледите за подобра конкурентност на меѓународниот пазар, што пак е 

императив за финансиската стабилност на нашата земја во целина. 

Имено, со пристигнатите трудови и авторските истражувања се оствари целта на 

конференцијата - а тоа е оценувањето на тековната состојба и идните изгледи за развој 

на микро план што се однесува на домашниот пазар, како и движењата на глобалната 

економија, подготвувајќи ја бизнис заедницата за предизвиците со кои ќе се соочуваат 

при остварувањето на нивните цели, што де факто влијае врз одржувањето на 

финансиите особено во времето кое го живееме под притисокот на пандемијата.  

Препораките кои се пренесоа се однесуваат како да се зајакнува капацитетот на 

компаниите како и промените во регулативите кои го диктираат нашиот пат кон ЕУ. 

Дискусиите во текот на конференцијата беа одговор на тоа како реагираа и се 

позиционираа менаџерите на финансиски средства во услови на голем пазарен ризик, 

пазарни шокови и турбуленции и како треба да се подготвуваат инвеститорите во 

поедини сектори. Трудовите прикажаа изгледи и кон идната интеграција на земјите од 

Западен Балкан, со осврт на досегашните постигнувања и идните предизвици пред овие 

економии како и размена на искуства на сите учесници кои сме денес присутни од повеќе 

земји.  

Токму овие препораки треба да бидат двигател на процесите на реформата во 

насока на подигање на квалитетот на образованието заради поголема продуктивност на 

трудот, конкурентност на економијата и намалување на неусогласеноста на понудата на 

вештини и компетенции како и побарувачката на пазарот на труд. 

Постигнувањето на овие цели е заедничка задача на сите оние што се во позиција 

да го дадат својот придонес за имплементација на реформите во општеството. Токму тие 

реформи, тие промени во начинот на пристап, методологија на работа и организација, не 

треба да ги правиме само за да станеме дел од економскиот блок, туку да бидат во насока 

да постигнеме нешто друго, многу позначајно, односно сите напори што ги правиме да 

бидат за остварување на повисок степен на благосостојбата на нашите граѓани, за 

создавање на достоинствени услови за живот и работа. 

Во регионот, меѓутоа и пошироко, во Европа, искуствата се најразлични. 

Наидуваме на успешни, и на не толку успешни модели. Токму ваквите научните 

конференции, дебатите што се развиваат тука, се најдобриот начин за размена на 

искуства, за идентификација на предизвиците и перспективите, за споредување на 

моделите и третирањето на нивните недостатоци или предности, меѓутоа и презентирање 

на можните нови комбинирани модели. Едукацијата на новите генерации кои ќе бидат 

подготвени да се соочат со предизвиците што ги носи глобализацијата, е заеднички 

предизвик на Универзитетите, на бизнис заедницата, но и на централната и локалната 

власт.   
 

 

 

 

 

 

 

 

 

 

          Штип,                                                                              Главен уредник 

13 Ноември 2020                                                        Проф. д-р Татјана Бошков, Декан 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Third International Scientific Conference 

CHALLENGES OF TOURISM AND BUSINESS LOGISTICS IN THE 21ST CENTURY »ISCTBL 2020« 

 

12 

 

 

 PREFACE 

 

The Faculty of Tourism and Business Logistics in Gevgelia, part of the University Goce 

Delchev from Shtip, hosted the Third International Scientific Conference, "Challenges of 

Tourism and Business Logistics in the 21st Century". The conference was held on 13th of 

November 2020 on the platform Microsoft Teams, with more than 90 participants from the 

country and abroad. This year the International scientific committee included eminent 

professors from our country and more than 15 from foreign countries, such as Israel, Spain, 

France, Moldova, Italy, Greece, Egypt, Poland, Turkey, Romania, Bulgaria, Serbia, Croatia, 

Bosnia and Herzegovina and Slovenia. 

The aim of this conference is promoting a greater understanding of the business 

administration, logistics, tourism and hospitality in terms of management, economics, 

education and entrepreneurship. In that context, the focus of our participants was on the latest 

trends and challenges related to tourism development, company management, labour market, 

opportunities for gain and profit, opportunities for better competitiveness in the international 

market, which is imperative for the financial stability of our country entirely. 

Furthermore, the conference papers and authors’ researches fulfilled the aim of the 

conference, the assessment of the current situation and future prospects for the development of 

the micro plan in terms of the domestic market, as well as the global economy changes, prepared 

the business community for the challenges that will they face during their goal achievement, 

which de facto affects the maintenance of finances especially in the time we live under the 

pandemic pressure. 

The detection of the conditions that have been presented is a real mirror of where we 

are, where we have been, and what is even more difficult, to answer the question what next? 

Achieving these goals is a common task of all those who are in a position to contribute to the 

implementation of reforms in society. Exactly those reforms, those changes in the way of 

approach, methodology of work and organization, we should not make only to become part of 

the economic block, but to be in the direction of achieving something else, something much 

more significant - efforts for achieving a higher degree of well-being of our citizens, for creating 

dignified living and working conditions.  

In the region, but also beyond, in Europe, the experiences are diverse. We come across 

successful and not so successful models. Exactly such scientific conferences, debates that 

develop here, are the best way to exchange experiences, to identify challenges and perspectives, 

to compare models and how to treat their disadvantages or advantages, but also to present 

possible new combined models. The education of the new generations that will be ready to face 

the challenges posed by globalization is a common challenge of the Universities, the business 

community, but also of the central and local government. 

 

 

 

 
 

 

           Shtip,                                                                                                        Editor 

November, 13th, 2020                                                                    Tatjana Boshkov, Ph.D. Dean 

УДК    338.48:006.44(497.7) 

ПРИДОБИВКИ ОД ПРИМЕНАТА НА СТАНДАРДИ ОД ОБЛАСТА НА 

ТУРИЗМОТ ВО С. МАКЕДОНИЈА 

 

Велибор Тасевски1; Џеват Кицара 2; Ана М. Лазаревска 3 

 

 

Abstract 

 

The standards published by the National Standardization Body of North Macedonia are 

increasingly being implemented in all fields that directly or indirectly (e.g. sustainable 

development and corporate social responsibility) affect the development of the field of tourism. 

In the scope of the activities performed by the Technical Committee for Tourism and Related 

Services, so far, no analysis of the benefits deriving from applying the Macedonian national 

standards, European and international standards adopted as Macedonian has been conducted. 

For the purposes of the herein presented research, a questionnaire has been prepared which 

assesses the scope and benefits implied by the application of standards in the field of tourism 

and related services, i.e. tourist destinations and competency requirements, equipment and 

facilities, etc., in order to provide stakeholders with criteria for performing informed decisions 

that ensure sustainability. 

 

The conducted research indicates that the proper and continuous application of standards by 

stakeholders in the tourism sector enhances their competitiveness, promotes sustainable 

operations and improves the image of corporate social responsibility. 

 

Key Words: standardization, standards, tourism, services. 

JEL classification: L15, Z30 

 

Вовед 

 

Стандардизацијата е активност чија цел е воспоставувње на правила за општа или 

повторлива употреба. Една од нејзините основни карактеристики е доброволна примена 

на стандардите. Тие задолжително се применуваат доколку се имплементирани во 

легислативите, регулативите, правилниците, јавните набавки 4и слично. Целта на 

истражувањето опфатено во овој труд е:  

1. Да се истрaжи колку стандардите се применуваат во туристичките дејности во 

Република Северна Македонија, и  

2. Кои се придобивките од примената на стандардите од областа на туризмот во 

Република Северна Македонија.  

 

Кога станува збор за квалитетот во туристичките дејности, без разлика дали станува збор 

за микро, мали, средни или големи претпријатија, слободно може да се каже дека има 
                                                           
1Велибор Тасевски, м-р, Институт за стандардизација на РСМ, ул. Јуриј Гагарин бр.15 кат III, Скопје, 

+38970274318, e-mail: tasevski.velibor@isrsm.gov.mk  
2Џеват Кицара, м-р, Институт за стандардизација на РСМ, +38975444623, e-mail: 

kicara.dzevat@isrsm.gov.mk    
3Ана M. Лазаревска, проф. д-р, Универзитет Св. Кирил и Методиј, Машински факултет, Скопје, 

+38970270983, e-mail: ana.lazarevska@mf.edu.mk  
4 Прирачник за јавни набавки, Биро за јавни набавки, (2018). 

http://www.bjn.gov.mk/wpcontent/uploads/2018/11/Priracnik_za_javni_nabavki1.pdf 

mailto:tasevski.velibor@isrsm.gov.mk
mailto:kicara.dzevat@isrsm.gov.mk
mailto:ana.lazarevska@mf.edu.mk

повеќе начини за да се постигне квалитетот на производите и услугите. Еден од начините 

е традицијата која има длабоки корени во успешното и квалитетно работење на 

туристичките чинители. Традиционалниот начин на подготовка на производите и 

давањето услуги има запазено соодветна термичка обработка на производите, безбедност 

на храната, безбедност при работа, патувања итн. За да се зачува квалитетот на 

производите и услугите потребна е нивна стандардизираност. 

 

Земјите кои се ориентирани кон квалитетот, своите национални стратегии за управување 

на квалитетот ги базираат согласно потребите и барањата на своето поднебје, што нè 

наведува на фактот дека тие тежнеат кон задоволување на своите потрошувачи.  

 

Долгорочнo, концептот на одржлив развој подразбира континуиран економски раст, кој 

покрај економската ефикасност и технолошкиот напредок, зголемувањето на учеството 

на технологии и иновации во општеството и општетвено одговорно работење предвидува 

намалување на сиромаштијата и зголемување на безбедноста на општеството, 

подобрување на здравствените услови, квалитетот на живот и да се намали нивото на 

загадување на животната средина, спречување на загадувањето во иднина и зачувување 

на биолошката разновидност1. Постигнувањето на овие цели може да се обезбеди со 

воведување и примена на соодветни стандарди. 

 

На иницијатива од заинтересираните страни во соодветната област се формираат 

технички комитети. Од областа на туризмот формиран е техничкиот комитет ИСРСМ ТК 

44-Туризам и сродни услуги. Стандардите усвоени од страна на техничкиот комитет 

ИСРСМ ТК 44-Туризам и сродни услуги директно влијаат врз развојот на туризмот, 

додека дел од стандардите усвоени од други технички комитети индерктно влијаат на 

развојот на туризмот како што се системите за управување на квалитет и сл.  

 

Методологија 

 

Како методологија за истражување на проблематиката, нејзина разработка и оценка 

користена е соодветна анализа на заинтересирани страни во туризмот. Било тоа да се 

директно поврзани, индиректно или не се поврзани со дејности од туризам и сродни 

услуги се добиваат индикатори за тоа во кој сегмент од туристичките услуги, 

заинтересираните страни се инволвирани, и како такви, каков е нивниот интерес според 

географската припадност на туристите за видовите на туризмот, туристичките ресурси, 

каков е нивниот интерс според должината на престојот итн.  Анализата има за цел да 

покаже колку заинтересираните страни се запознаени со работата на ИСРСМ и 

Програмата за работа на техничкиот комитет за туризам и сродни услуги, а воедно дали 

се запознаени со ISO-Meѓународните стандарди, CEN-Европските стандарди и МКС-

Македонските стандарди од областа на туризмот и сродните услуги, дали имаат потреба 

од примена на стандардите и нивна имплементација. Доколку имаат, кои се 

придобивките од примената на европските и меѓународните стандарди усвоени како 

македонски и доколку намаат применето стандарди која е причината.  

 

 

 

 

 

                                                           
1 Национална стратегија за одржлив развој во Република Македонијa 2009-2030, Влада на РСМ 

Разработка на студија на случај 

 

Стандардизацијата помага во развојот на бизнисот и стратегиите на компаниите, преку 

воведување на стандарди внатре во самата компанија заради поквалитетни производи и 

поголема продуктивност. Стандардите, и процесот на стандардизацијата, претставуваат 

алатка за економски и социјален развој. За развојот на стандардизацијата голема улога 

имаат системите за стандардизација како што се: 

− Меѓународен систем за стандардизација и 

− Европски систем за стандардизација  

 

Меѓународниот систем за стандардизација се состои од три меѓународни организации за 

стандардизација: 

1. Меѓународна организација за стандардизација-ISO (International Organization for 

Standardization). 

2. Меѓународна електротехничка комисија-IEC (International Electrotechnical 

Commission). 

3. Меѓународна телекомуникациска унија-ITU (International Telecommunication 

Union). 

 

ISO е мрежа на национални тела за стандардизација од 165 земји со голем број на 

технички тела, кои се одговорни за развивање на стандардите.  Техничкиот комитет 

ISO/TC 228-Tourism and related services има публикувано 33 меѓународни стандарди од 

областа на Туризмот и сродните услуги1.  

 

Европскиот систем за стандардизација се состои од три европски организации за 

стандардизација: 

1. Европски комитет за стандардизација-CEN. 

2. Европски комитет за електротехничка стандардизација-CENELEC. 

3. Европски комитет за електротехничка стандардизација-ETSI. 

 

Главна улога на трите европски организации за стандардизација претставува развивање 

на стандарди кои ги задоволуваат потребите на европскиот пазар. Подготовката на 

стандардите, како главна дејност ја имаат Техничките работни тела на CEN, CENELEC 

и ETSI, при што секое работно тело има своја област на работење, во рамките на која е 

развиена програмата за работа на идентификуваните стандарди. Техничкиот комитет 

CEN/TC 329-Tourism services е од областа на туризмот и  има публикувано 14 европски 

стандарди од таа област. Националните тела за стандардизација од целиот свет, 

вклучувајќи ги развиените земји, земјите во развој и економиите во транзиција, се членки 

на ISO и тие го претставуваат ISO во нивната земја. Во Република Северна Македонија, 

ИСРСМ  е национално тело за стандардизација кое ги претставува националните 

интереси во меѓународните, европските и регионалните организации за стандардизација, 

ги промовира стандардизациските активности и преку здружување на јавните и 

приватните заинтересирани страни, ИСРСМ подготвува и усвојува доброволни 

национални стандарди. 

 

 

 

 

                                                           
1 ISO, https://www.iso.org/benefits-of-standards.html. 

Резултати и дискусија 

 

Според направената анализа, во однос на капиталот, 81% од заинтересираните страни се 

во приватна сопственост, 16% се државна сопственост и 3% се мешовита сопственост. 

Според бројот на вработени, најзастапени се малите претпријатија 42%, потоа микро 

претпријатијата 39%, средните со 17% и големи организации со 6%. 

Во однос на работата на ИСРСМ, 43% од  заинтересираните страни се запознаени со 

работата, 32% се делумно запознаени, а 24% не се запознаени. 

Табела 1: Дали заинтересираните страни се запознаени со работата на ИСРСМ 

 
Извор: Прашалник за потребите на истражувањето, со кој се оценува опфатот и 

придобивките од примената на стандардите (2020)  

 

Во однос на Програмата за работа на ИСРСМ ТК 44, 25% од заинтересираните страни се 

запознаени, 39% од  заинтересираните страни не се запознаени  и 39% делумно се 

запознаени. Ова укажува дека има мала заинтересираност за стандарди од областа на 

Туризам и сродните услуги. Од заинтересираните директно поврзани со дејности од 

туризам се 65%, додека 35% се индиректно поврзани со дејности од туризам и сродни 

услуги (организацијата е регистрирана со друга главна дејност различна од туризам и 

угостителство). 

 

Табела 2: Дали заинтересираните страни се запознаени со Програмата за работата на 

ИСРСМ ТК 44-Tуризам и сродни услуги 

 
Извор: Прашалник за потребите на истражувањето, со кој се оценува опфатот и 

придобивките од примената на стандардите (2020) 

 

 

 

 

 

 

 

 

 

 

 

 

 Дали сте запознаени со 

работата на ИСРСМ
Заинтересирана страна Процент

да 16 43%

делумно 12 32%

не 9 24%

Програмата за работата 

на ИСРСМ ТК 44- 

Заинтересирана страна Процент

да 9 25%

делумно 14 39%

не 14 39%

Фигура 1: Во кој сегмент од туристичките услуги се заинтересираните страни 

 
Извор: Прашалник со кој се оценува опфатот и придобивките примената на стандардите во областа 

туризам и сродни услуги 

Најголем дел од заинтересираните страни се од угостителскиот сегмент (хотелиерство и 

ресторанство) со 27%, додека 22 % се туристички агенции, со по 16 % се сместувачките 

капацитети и обрзовните институции, со по 11% се организациии од транспорт и 

логистика и друго, 5% се туристистички асоцијации, а со 3% се туристички здруженија 

и туристички комори. 

 

Во сегментот на угостителство, 84% од заинтересираните страни имаат интерес, некои 

од нив имаат интерес и за хотелиерство и за ресторанство, а некои одделно. Поголем 

процент околу 61% од заинтересираните страни се интересираат за хотелиерство, а 48% 

за ресторанство. 

 

Според географската припадност на туристите, 89% од заинтересираните страни  имаат 

интерес за домашен и странски туризам. Истите тие, според видот на туристичките 

ресурси имаат интерес во градскиот, крајбрежниот и планинскиот туризам, а според 

должината на престојот околу 85% од заинтересираните страни имаат интерес за 

стационарен туризам, 64% имаат интерес за екскурзивен туризам, 52% имаат интерес и 

за излетничкиот и за транзитниот туризам. 

 

Стандардите се резултат на консензус, воспоставен меѓу сите страни кои се 

заинтересирани и инволвирани во релевантната активност. Тие, исто така, мора да бидат 

признати од препознатливо тело за стандардизација.  

 

Стандардот ги дефинира заедничките барања, врз усогласена основа на разбирање, и 

истиот промовира ефикасност и сигурност, го поедноставува животот и ја зголемува 

сигурноста и ефективноста на стоките и услугите кои ги употребуваме. 

 

За потребите на истражувањето потребно е да ги објасниме поимите: 

− Меѓународен стандард е стандард усвоен од меѓународна организација за 

стандардизација, кој е достапен на јавноста. 

− Европски стандард  е стандард усвоен од европска организација за 

стандардизација, и обврзува на негово усвојување како идентичен национален 

стандард, при што треба да се повлечат сите конфликтни национални стандарди, 

и 

− Национален стандард (Македонски стандард МКС) е стандард усвоен од 

националното тело за стандардизација, кој и е достапен на јавноста. 

Техничкиот комитет ИСРСМ ТК 44-Туризам и сродни услуги има усвоено 34 

македонски стандарди и стандардизациски документи. Од нив 14 европски стандарди со 

метод на индосирање се усвоени како македонски, а 19 меѓународни стандарди со метод 

на препечатување се усвоени како македонски.  

 

Од стандардите на услуги застапени се: 

− Туристички услуги. 

− Даватели на услуги за студиски тури за изучување на странски јазици-Барања. 

− Услуги во рекреативното нуркање-Барања за обуки.  

− Индустриски туризам-Обезбедување на услуги. 

 

Од стандарди на услуги со терминологија, усвоени се стандарди за: 

− Хотели и други типови на туристички сместувања. 

− Туристички агенции и туроператори. 

 

Од стандарди за туризам и сродни услуги усвоени се стандарди за: 

− Велнес спа-Барања за услуги. 

− Таласотерапија-Барања за услуги.  

− Медицински бањи-Барања за услуги.  

− Сместување: Хотели-Барања за услуги. 

− Упатства за развој на еколошки спецификации за сместувачки капацитети. 

− Барања и препораки за работа на плажа. 

− Пристаништа за јахти.  

− Туристички услуги за јавна употреба обезбедени од надлежни органи за 

заштитени природни области. 

 

Од стандарди за авантуристички туризам застапени се: 

− Системи за управување со безбедност-Барања. 

− Информации за учесниците. 

− Лидери-компетентност на персоналот. 

 

Истражувањето покажува дека 81% од заинтересираните страни се запознаени со ISO-

меѓународните стандарди, со CEN-европските стандарди се запознаени 54%, а со МКС-

македонските стандарди се запознаени 68%. 

Стандардите публикувани од ИСРСМ сé повеќе се имплементираат во сите области кои 

директно или индиректно влијаат врз развојот на туризмот.  Директно влијание имаат 

стандардите кои се во делокруг на работата на техничките комитети за Туризам (ISO/TC 

228, CEN/TC 329 и ИСРСМ ТК 44).  

Фигура 2: Процент на имплементирани стандарди од областа на Туризам и сродни 

услуги 

 
Извор: Прашалник со кој се оценува опфатот и придобивките од примената на 

стандардите во областа туризам и сродни услуги (2020). 

 

Влијание врз развојот на туризмот имаат и системите за управување кои се припремени 

од работните групи и усвоени во техничките комитети од соодветната област за 

управување и како такви се индиректни. На пример голем улога во развојот на туризмот 

имаат:  

− Системите за управување со безбедност на храна. 

− Системите за управување со здравје и безбедност при работа.  

− Системите за управување со квалитет.  

− Системите за управување на енергија. 

− Системите за управување на животна средина. 

− Управувањето со ризици. 

− Општествената одговорност итн.  

 

Водечки стандарди кои се импленетирани од страна на заинтересирните страни се 

стандардите од областа на туризмот и сродните услуги со 57%. системите за управување 

со здравје и безбедност при работа 43%, системите за управување со квалитет 35% и 

системите за управување со безбедност на храна со 32%. Околу 11% од заинтересираните 

страни немаат имплементирано стандарди. 

 

Според ИСРСМ во изминатите 5 години, најпродавани стандарди се Системите за 

управување со квалитет, Системите за управување на животна средина, Општи барања 

на компетентност на лаборатории за тестирање и калибрација, Системи за управување 

со здравје и безбедност при работа итн. Во однос на продажбата  на стандарди од областа 

на Туризам и сродни услуги се уште нема интерес.  

Фигура 3: Најпродавани стандарди во изминатите 5 години во С. Македонија 

 
Извор: Институт за стандардизација на Република Северна Македонија, (2020) 

 

Основната постапка за изработка на стандардите е во согласност со Интерните правила 

на ИСРСМ кои се базираат на европските и меѓународни принципи. Подготовката на 

стандардите се состои од 6 (шест) фази: 

1. Идентификација на потреба за нови стандарди (поднесена иницијатива). 

2. Прочување на потребата за нов стандард. 

3. Формирање на технички комитет (постоечки или нов). 

4. Изработка на нацрт стандард и постигнување на консензуз во рамките на 

техничкиот комитет. 

5. Јавна расправа на нацрт-стандард. 

6. Одобрување и публикување на стандардот. 

 

Истражувањето покажува дека 92% од заинтересираните страни сметаат дека имаат 

потреба од стандарди за успешно управување во дејностите од областа на туризам и 

сродни услуги. Тие имаат потреба од национални стандарди за: 

− Категоризација на хотели. 

− Категоризација на сместувачки капацитети. 

− Категоризација на угостителски објекти. 

− Еко туризам. 

− Еко превоз. 

− Дојдовен (Incoming) туризам. 

− Управување со квалитет во туризмот. 

− Управување со ризици во туризмот. 

− Управување на животната средина.  

 

Иницијатива за подготовка и усвојување на македонски стандард (фаза 00.00) може да 

биде поднесена од страна на сите заинтересирани страни, владини тела или други правни 

лица, од ИСРСМ ТК 44-Туризам и сродни услуги и други. Иницијативата треба да се 

достави во писмена и електронска форма на соодветен образец, со образложение за 

причините поради кои се бара изработка и усвојување на нов македонски стандард, како 

и моменталната актуелна состојба во поглед на постоење на важечки национални 

стандарди и/или меѓународни и европски стандарди, од областа на која се однесува 

иницијативата. Во прилог на иницијативата може да биде доставена работна верзија на 

стандардот (проектот). 

 

Придобивки од стандардите и од целокупниот систем на стандардизацијата, може да ги 

почувствува и секој од нас, без разлика дали е во улога на потрошувач, на работник, 

заштитник на животната средина, и сл. 

 

Истражувањето покажа дека заинтересираните страни имаат високо мислење за 

придобивките од примената на стандардите и тоа: 

− Стандардите обезбедуваат безбедност и заштита при работа. 

− Стандардите ја унапредуваат конкурентноста. 

− Правилната и контуинирана примена на стандардите промовира одржливо 

работење. 

− Правилната и контуинирана примена на стандардите овозможува одржлив развој 

на организацијата/институцијата. 

− Примената на стандардите го подобрува имиџот на 

организацијата/институцијата. 

− Примената на стандардите го подобрува имиџот за корпоративно општествена 

одговорност. 

− Стандардите обезбедуваат безбедност на животната средина. 

 

27% од заинтересираните страни причините за неприменетост на стандарди ги гледаат 

во неинформираност за стандардизација и друго, 24%  поради немање субвенции од 

држават за примена на стандарди и 13.5% поради немање интерес за имплементација на 

стандарди. 

Заклучок 

 

За потребите на истражувањето направена е анализа, со која се оценува примената и 

придобивките од стандардите во областа туризам и сродни услуги, со цел на 

заинтересираните страни да им се обезбедат критериуми за донесување информирани 

одлуки кои обезбедуваат одржливост во работењето. Во однос на Програмата за работа 

на ИСРСМ ТК 44, заинтересираните страни не се запознаени доволно. Ова укажува дека 

има мала заинтересираност за стандарди од областа на Туризам и сродните услуги. 

 

Заинтересираните страни имаат потреба од национални стандарди за категоризација на 

хотели, сместувачки капацитети и угостителски објекти, еко туризам, управување со 

квалитет во туризмот, управување со ризици во туризмоти и управување на животната 

средина. Причините за неприменетост на стандарди, заинтересираните страни ги гледаат 

во неинформираност за стандардизација и поради немање субвенции од држават за 

примена на стандарди 

 

Глобализацијата сè повеќе ја зголемува конкуренцијата на пазарот. Во контекс на 

глобализацијата, повеќето компании, организации и јавни институции, се соочуваат со 

употреба на стандардите и оцената на сообразност во нивните секојдневни активности. 

Впрочем, стандардизацијата е клучна за поддржување на отворените пазари, слободната 

трговија и интероперабилноста на глобално ниво. Стандардизацијата е алатка за 

подобрување на конкурентноста на претпријатијата, одржлив развој и корпоративно 

општествена одговорност и поттикнување на пристапот до пазарот на иновативни 

решенија. 

